
Iarraidh ar réamhrialú ón Conseil d'État (an Bheilg) a taisceadh an 7 Samhain 2024 – Fédération belge 
du stationnement ASBL, Interparking SA v Région de Bruxelles-Capitale, arna ionadú ag a rialtas

(Cás C- C-771/24, Fédération belge du stationnement et Interparking)

(C/2025/710)

Teanga an cháis: an Fhraincis

An chúirt a rinne an tarchur

Conseil d'État

Páirtithe sna príomhimeachtaí

Iarratasóir: Fédération belge du stationnement ASBL, Interparking SA

Cosantóir: Région de Bruxelles-Capitale, arna ionadú ag a rialtas

Na ceisteanna a tharchuirtear:

1) An bhfuil Airteagal 3(2)(a) de Threoir 2001/42/CE ó Pharlaimint na hEorpa agus ón gComhairle an 27 Meitheamh 
2001 maidir le héifeachtaí pleananna agus clár áirithe ar an gcomhshaol a mheasúnú (1) le léiriú sa chaoi gur cheart 
ordú den sórt atá i gceist, nach bhfuil ach ag leagan síos coinníollacha maidir le carrchlóis a oibriú gan rialacha a 
leagan síos maidir lena suíomh nó lena n-uaslíon, a mheas mar phlean nó mar chlár i réimse an iompair, na pleanála 
baile agus na tíre nó na húsáide talún?

2) Más freagra dearfach atá ar an gcéad cheist, an bhféadfaidh cúirt náisiúnta foráil dá dlí náisiúnta a chur i bhfeidhm lena 
tugtar de chumhacht di éifeachtaí birt rialúcháin ar neamhní lena leagtar síos coinníollacha oibríochta de charrchlós i 
gcríoch réigiúin a choimeád ar bun, le haghaidh tréimhse teoranta, chun deis a thabhairt don údarás réigiúnach 
measúnú a dhéanamh ar thionchar na gcoinníollacha oibríochta sin ar an gcomhshaol sula ndéantar cinneadh an 
beart sin a leasú?

Iris Oifigiúil 
an Aontais Eorpaigh 

GA 
Sraith C 

(1) Treoir 2001/42/CE ó Pharlaimint na hEorpa agus ón gComhairle an 27 Meitheamh 2001 maidir le héifeachtaí pleananna agus clár 
áirithe ar an gcomhshaol a mheasúnú (IO 2001 L 197, lch. 30).

